
                                                     PROVÌNTZIA DE NÙGORO  
BANDU PRO SA MINIMADURA DE SOS COSTOS DE TRASPORTU PRO SOS ISTUDIANTES CHI BIAGIANT CHI ANT FRECUENTADU SAS ISCOLAS PÙBLICAS SEGUNDÀRIAS DE 2° GRADU IN S’ANNU ISCOLÀSTICU 2017/18
                                                         Su Responsàbile de su Servìtziu
In cunformidade a sas diretivas de sa Giunta Comunale de su 18/07/2017 cun atu n.55 e a sa determinatzione n° 188 de su 25.07.2018
FAGHET ISCHIRE CHI
Art. 1
est istadu ammaniadu unu cuncursu pro s’assignadura de unu contributu pro su rembursu de sas ispesas de biàgiu reservadu a sos istudiantes chi biagiant residentes in su Comune de Sìndia, chi in s’annu iscolàsticu 2017/18 ant frecuentadu cun regolaridade sas iscolas segundàrias de segundu gradu.
Art. 2
Podent partetzipare a su cuncursu sos istudiantes chi ant sos rechisidos chi sighint:
a) Èssere residentes in su Comune de Sindia;
b) Àere frecuentadu s’iscola pùblica segundària de 2° gradu in s’annu iscolàsticu 2017/18;
 
Art.3
A sos istudiantes ant a èssere dadas comente rembursu sas cuotas chi sighint:
· € 200,00 pro su tretu Sindia – Macumere – Sindia e Sindia – Bosa – Sindia pro totu s’annu iscolàsticu;

· In casu s’ispesa sustènnida siat de mancu de sas summas naradas in antis, sa cuota de su rembursu at a èssere che pare a cussa sustènnida a manera efetiva;
· In casu chi sa summa assemidada in su bilàntziu diat etzedire su totale de sa cuotas apostivigadas dae in antis, at a èssere cunsentida s’erogatzione de cuotas de rembursu prus mannas, determinadas a manera proportzionale;
· A sa matessi manera, si sa summa assemidada in bilàntziu non diat èssere sufìtziente, s’at a protzèdere cun sa minimadura proportzionale de sas cuotas de rembursu; 

Art.4
Pro àere su rembursu de sas ispesas de biàgiu, sos interessados devent presentare a su Comune de Sindia sa documentatzione chi sighit:
1. Sas indicatziones de sa frecuèntzia efetiva de sos istudiantes e de s’ispesa sustènnida pro su biàgiu cun sos mèdios de lìnia;
2. Sa decraratzione devet èssere in règula cun su versamentu de sos tributos comunales in cursu de s’annu 2017;
Sas dimandas ant a dèvere èssere presentadas in s’ufìtziu protocollu de su Comune, intro de su 15 DE CABUDANNI DE SU 2018 (tèrmine chi non si podet transire).
Pro sas dimandas imbiadas pro mèdiu de racumandada postale at a fàghere fide, pro su respetu de su tèrmine, sa data de su timbru postale.
Sos mòdulos de dimanda si podent leare in s’ufìtziu Servìtziu Sotziale in sos oràrios de abertura a su pùblicu. Sos mòdulos ant a pòdere èssere iscarrigados dae su giassu internet de su Comune de Sindia:www.comune.sindia.nu.it.

Art. 5
Sas graduatòrias provisòrias ant a èssere publicadas in s’Albu Pretòriu de s’Ente e de sas matessi at a èssere dada sa difusione màssima pro mèdiu de su giassu istitutzionale de s’Ente. In su perìodu in ue at a èssere afissa sos interessados ant facultade de presentare ricursu iscritu, in pabiru sèmplitze, a su responsàbile de su servìtziu, chi at a pruvidire a las esaminare e s’at a pronuntziare in mèritu.
In base a sas graduatòrias definitas su Responsàbile de su servìtziu at a pruvidire, cun un’atu apòsitu, a licuidare sos importos in relata.

Art. 6
Su Comune de Sindia at a fàghere controllos formales subra de sas autotzertificatziones cunforma a s’art. 71 e sighentes de su D.P.R. n°445 de su 28 de Austu de su 2000:

S’AMMENTAT CHI SI S’ANT A PRODUIRE DECRARATZIONES NON BERAS CHI PUSTIS DE VERÌFICA DIANT RESURTARE NON BERAS O CONTRADITÒRIAS, NON SOLU S’AT A ÈSSERE ESCLÙDIDOS DAE SOS BENEFÌTZIOS, MA S’AT A ÈSSERE DENUNTZIADOS A SAS AUTORIDADE DE CUMPETÈNTZIA E PUNIDOS CUNFORMA A SU CÒDIGHE PENALE E A SAS LEGES ISPETZIALES IN MATÈRIA.

SINDIA 25.07.2018														
								Su responsàbile de su Servìtziu
                                                                                                               f.du Sìndigu D.L. Daga

